
Так, у мастацкай галерэі 
“З’ява” Барысаўскай цэнт- 
ральнай раённай бібліятэкі 
імя I. Каладзеева адбылася 
святочная імпрэза з нагоды 
адкрыцця выстаўкі “Hand 
made” (“зроблены ўруч- 
ную”). Гэты праект аб’яднаў 
семярых творча адораных 
жанчын Барысава і Мінска, 
якія ў вольны час ствараюць 
сваімі спрытнымі і “разум
ным!” рукамі непаўторны 
свет прыгажосці і фантазіі. 
Экспазіцыю склалі работы, 
выкананыя ў розных тэхні- 
ках дэкаратыўна-прыклад- 
нога мастацтва: размалёўка 
па шкле, бісерапляценне, 
вязанне, лапікавы калаж, 
аўтарская лялька, пап’е-ма- 
шэ, фларыстыка, модуль- 
ныя арыгамі, вырабы з ке- 
рамікі, палімернай гліны, 
скуры і інш.

Аўтары гэтых вырабаў 
не прафесійныя мастакі, а 
проста захопленыя твор- 
часцю людзі. У кожнай з 
гэтых семярых таленавітых 
майстрых свой лёс, але ўсіх 
іх аб’яднала неўтаймаваная 
фантазія і нязгасная любоў 
да творчасці, у  прыватнасці, 
да дэкаратыўна-прыклад- 
нога мастацтва. Аўтараў 
экспазіцыі па чарзе прад- 
ставіла публіцы мастацтва- 
знавец Таццяна Кірылава, 
пасля чаго кожная з іх па- 
дзялілася сваім поглядам на 
творчасць і далейшымі пла
нам! ў мастацтве.

Алена Кеслер нарадзілася 
ў Башкірыі, скончыла педа- 
гагічныя курсы, працавала 
выхавальнікам у дзіцячым 
садку. Займаецца модуль
ным арыгамі, захапляецца 
ЗО-паштоўкамі і макрамэ. 
Прапанавала на суд гледа- 
чоў вазы розных формаў 
і памераў, талеркі, вясель- 
ную сукенку, выкананае з 
паперы модульнае арыгамі. 
У выстаўках удзельнічае 
ўпершыню.

Алеся Пацукевіч нара- 
дзілася ў  Барысаве. Працуе 
педагогам-арганізатарам у 
Кішчына-Слабадскім на- 
вучальна-вытворчым кам- 
бінаце, член Барысаўскага 
аддзялення Беларускай аса- 
цыяцыі дапамогі дзецям- 
інвалідам і маладым інвалі- 
дам. 3 дзяцінства захапля
ецца самаробкай, а таксама 
бісерапляценнем. 75 узораў

Адвеку вялікая частка людзей жыла марамі тіра адпачыйак, 
атаясамляючы яго са святам. Арыстоцелъ не без падставы 
лічыў, што менавіта ў вольны час складаецца шчасце.
Сучасны чалавек ужо не ўяўляе свайго жыцця без вольнага часу, 
хобі, якія дапамагаюць задаволіць яго духоўныя запатрабаванні, 
гарманічна развіваюць асобу, аказваюць тэрапеўтычнае ўздзеянне.

На здымках: творы ўдзель- 
нікаў выстаўкі.

Вядучы праекта — рэдак- 
тар аддзела мастацтва Вік- 
тар Капалёў 

Водіукі і матэрыялы дасы- 
лайце на e-mail: lim__new@ma- 
il.ru з пазнакай “ Дзівасвет”.

дэкаратыўна-прыкладнога 
мастацтва, зробленых ру- 
камі Алесі, маглі пабачыць 
і нават набыць наведваль- 
нікі выстаўкі. Яе непаўтор- 
ная біжутэрыя з пацерак і 
напаўкаштоўных камянёў, 
дрэвы з пацерак і вырабы 
са скуры ўразілі ўсіх сваёй 
арыгінальнасцю.

Вольга Пузанава нарадзі- 
лася ў Мінску. Сур’ёзна за- 
хапілася бісерапляценнем 
некалькі гадоў таму, сама- 
стойна вывучыла асновы 
тэхнікі вырабу біжутэрыі. 
Выставіла каля 50 найразна- 
стайных вырабаў з пацерак.

Юлія Пухлякова скон
чыла Беларускі дзяржаўны 
ўніверсітэт культуры і мас- 
тацтваў (аддзяленне керамі- 
кі), мастак-педагог. Працуе 
мастаком на Барысаўскім 
камбінаце дэкаратыўна- 
прыкладнога мастацтва імя 
Аляксандра Кішчанкі. ! За
хапляецца лепкай з палімер- 
най гліны. Упершыню прад- 
ставіла свае ўнікальныя ра
боты з тэрмапластыку.

Святлана Швайбовіч па
сля заканчэння Барысаў- 
скай школы паступіла ў 
Беларускі дзяржаўны пе- 
дагагічны ўніверсітэт імя 
М. Танка. Працавала на- 
стаўнікам беларускай мовы 
і літаратуры, а цяпер —кі- 
раўнік гуртка ў дзіцячым 
пакоі “Світанак” унітарнага

прадпрыемства “Жыллё”. 
Восьмы год займаецца фла- 
рыстыкай і валодае розны- 
мі тэхнікамі фларыстычна- 
га калажу. Асабліва моцная 
ўтэхніцы  пап’е-машэ. Зача- 
роўваюць яе пано з лямцу 
і дзіўныя ўзоры аўтарскай 
лялькі. У галерэі “З ’ява” вы- 
стаўлялася ў трэці раз.

Алена Якімава мае вы- 
шэйшую педагагічную аду- 
кацыю, працуе ў Цэнтры 
карэкцыйна-развіваючага  
навучання і рэабілітацыі, 
таксама займаецца бісера- 
пляценнем.

Валянціна Яськевіч нара- 
дзілася ў Барысаве, працуе

настаўнікам малюнка, жы- 
вапісу і кампазіцыі ў бары- 
саўскай СШ №20. Мае спра
ву са скурай, керамікай, вы- 
карыстоўвае ў творах змя- 
шаныя тэхнікі. Захапленне 
дэкараты ўн а-п ры кладны м  
мастацтвам стала яе пра- 
фесіяй.

Усім гэтым таленавітым 
мастачкам уласціва пачуццё 
ператварэння часу і месца, у 
якіх япы жывуць і працуюць. 
Яны шчодра дзеляцца з намі 
сваёй душэўнай цеплынёй, 
тварэннямі сваіх залатых 
рук. Для іх творчасць — гэта 
мова, на якой яны спрабу- 
юць размаўляць са светам, 
данесці да яго сваё “я”.

Гледачы таксама маглі па- 
любавацца работамі, выка- 
нанымі творчымі калекты- 
вамі Барысаўскага цэнтра 
творчасці дзяцей і моладзі і 
СШ № 20 горада. 3 дзіцячай 
непасрэднасцю і пяшчотай 
школьнікі намалявалі сваіх 
хатніх гадаванцаў, прыроду 
і іншыя рэчы.

